
жүйесінде осы күндері ең маңызды орындарды иеленіп келетіндігін мақала жазу барысында
көзіміз жетті. Себебі,  жоғарыда атап өткеніміздей экономика қалай өзгерсе, бухгалтерлік
есеп жоғалып кетпейді, керісінше күн санап өзгеріске ұшырап, жетілу үстінде.

Компанияның бəсекелестік басымдылығы оның нарықтағы жемісті қызметіне
негізделеді. Алайда он жыл бойғы өркендеу мен белсенді ілгерілегеннен кейін көптеген
фирмалар өз ісін əртараптандыру мен табысқа кенелуге ғана ұмтыла отырып, бəсекелестік
басымдылық туралы ұмытып кетеді. Бұрын-соңды бəсекелестік басымдылықтың қазіргі
күндегідей маңыздылығы болған жоқ, демек бүкіл əлем бойынша компаниялар ұлғайып
келеді, ал нарықтағы бəсекелестердің іс-əрекеті табысқа барлығы қол жеткізе
алмайтындығын көрсетуде.

Бəсекелестіктің мағынасын анықтаған кезде экономисттер қолданатын тəсілдердің
əртүрлілігі бəсекелесуге қабілеттілік санатын қарастырған кезде де бейнеленеді.
Кəсіпорынның бəсекелестік мəселесін зерттейтін əр зерттеушінің негізгі тапсырмасы
бəсекелесуге қабілеттіктің критерийлерін анықтаудан, сондай-ақ бəсекелесуге қабілеттіліктің
көзі мен факторларын анықтаудан құралады. Алайда орасан зор коннотациялық
шатысқандық, түсініктемелер мен анықтамалардың айқын еместігі байқалады. Айқын
еместік түсініктеме беру деңгейінде анықталанады. Сонымен, экономикалық əдебиетте
кəсіпорынның бəсекелесуге қабілеттігінің əртүрлі анықтамаларын кездестіруге болады.

Нарықтық экономика жағдайында табысқа жетудің негізгі тəсілі болып өнімді өткізу
жəне өнімнің қосымша құнына қол жеткізу табылады. Бұл тұста өнімді өндіру жəне/немесе
өткізу шектеулі экономикалық ресурстарды пайдалану арқылы жүргізіледі. Сондықтан
нарықтық экономика жағдайында пайда табу экономикалық ресурстарды пайдалану
тиімділігімен немесе алынған нəтиже мен оған жету үшін жұмсалған шығындардың
арақатынасының тиімділігі арқылы жүзеге асырылады. Сəйкесінше, нарықтық

бəсекелестіктің мағынасы экономикалық ресурстарды барынша пайдалану арқылы
айтарлықтай жоғары пайда алу үшін күресуге негізделеді.

Кəсіпорынның экономикалық ресустарды пайдалану тиімділігінің дəрежесі қоғамдық
өндіріс қол жеткізген өндірістік күштерді дамыту деңгейіне қатысты жəне бəсекелестердің
ресурстарды пайдалану тиімділігіне қатысты анықталады. Осылайша, кəсіпорынның
нарықтық экономика жағдайында бəсекелесуге қабілеттілігі шаруашылық жүргізуші субъект
қызметінің жалпыландырылған сипаттамасы болып табылады, ол бəсекелестердің
экономикалық ресурстарды пайдалану тиімділігіне қатысты шаруашылық жүргізуші
субъекттің экономикалық ресурстарды пайдалану тиімділігінің деңгейін бейнелейді.

Экономикалық əдебиетке жүргізілген талдау экономисттердің еңбектерінде
экономикалық кəсіпорынның бəсекелестігі санат ретінде жеткілікті дəрежеде
айқындалмағандығын көрсетті. Бұл орайда зерттеушілердің көбісі əртүрлі елдерде
халықаралық деңгейде негізделетін өнімнің бəсекелестігіне немесе кəсіпорынның
бəсекелестігіне ерекше назар аударады.

Өнімнің бəсекелесуге қабілеттігі отандық жəне шетелдік экономисттердің
еңбектерінде айтарлықтай кеңінен зерттелген. Өнімнің бəсекелесуге қабілеттілігі дегеніміз
көбінесе оның тұтынушылық құны (тұтынушы үшін тиімділігі)  мен тұтыну құнының (яғни
тұтыну бағасы, оған сатылым бағасымен қатар өнімнің қызмет ету мерзімі кезіндегі
эксплуатациялық жəне өзге ағымдағы шығындары кіреді)  үйлесімділігін білдіреді,  ол басқа
жеткізушілердің өнімдерімен салыстырғанда дəл осы өнімді нарықта жетістікке жеткізеді.
Басқаша айтқанда, өнімнің тұтынушылық сипаттамалары неғұрлым жоғары болып жəне
тұтыну бағасы неғұрлым төмен болса, оның бəсекелесуге қабілеттігі соғұрлым жоғары
болады. Өнімнің бəсекелесуге қабілеттігін анықтау үшін əдетте маркетингтік жəне
квалиметриялық тəсілдер пайдаланылады, олар бірқатар факторларды ескереді, сол
факторлардың арасынан ғалымдар өнімнің бағасы мен сапасының параметрлерін
айрықшалай түседі.

Халықаралық деңгейде бəсекелесуге қабілеттігін зерттеу ауқымында экономисттер
кəсіпорынның ұлттық экономика деңгейіндегі макроэкономикалық жағдайын талдауға баса
назар аударады. Бұл тұста аталған макроэкономикалық жағдайлар ақыры соңында
кəсіпорынның тиісті елдерде халықаралық сауда-саттыққа негізделетін бəсекелесуге
қабілеттігі дəрежесімен шартталады.

Алайда, кəсіпорынның бəсекелестік іс-əрекеті бəсекелестердің олигополистикалық
қарым-қатынасын зерттеу ауқымында, сондай-ақ стратегиялық маркетинг жөніндегі
жұмыстарда жан-жақты қарастырылатынын атап өткен жөн. Аталған тəсілдердің алғашқысы
(бəсекелестікті құрылымдық жағынан қарастыру ауқымында дамыған) олигополия
жағдайында өндіріс көлемдеріне жəне бағаның деңгейіне қатысты бəсекелес стратегияны
таңдауға қатысты ойындар теориясының математикалық тəсілдерін қолдануға негізделеді.
Екінші жағдайда кəсіпорынның күш-қуатын нарықтың келешегі зор сегменттеріне
шоғырландыру қажеттілігіне негізделеді.  Бұл орайда сегменттерді таңдау критерийі болып
əдетте сегмент нарығының шамасы мен қарқындылығы табылады. Екі тəсілді біріктіретін
жайт - бұл кəсіпорынның бəсекелестік жағдайында тактика мен стратегияны таңдауының
сыртқы аспектілеріне назар аударуы, əрине бұл маңызды, алайда кəсіпорынның бəсекелесуге
қабілеттігінің көздері мен ішкі факторларын айқындауға мүмкіндік бермейді. Осыған
байланысты аталған тəсілдер осы зерттеудің ауқымында қарастырылмайды.

Сонымен, өзіндік шаруашылық жүргізуші субъектілер ретіндегі кəсіпорындардың
бəсекелесуге қабілеттігі негізінен өнімнің жəне/немесе халықаралық сауда-саттықтың
бəсекелесуге қабілеттігі ауқымында қарастырылады. Осындай тəсілдің дұрыстығын таласқа
түсірмей-ақ, нақты кəсіпорынның бəсекелесуге қабілеттігі көптеген өзге факторлардың
анықтайтынын атап өтуге болады жəне ол факторларды назардан тыс қалдыруға болмайды.

Өнімнің бəсекелесуге қабілеттілігі шаруашылық жүргізуші субъекттің бəсекелесуге
қаблеттігіне маңызды əсер ететіндігімен келісуге болады. Алайда, кəсіпорынның
бəсекелесуге қабілеттігі анағұрлым сыйымды түсінік болып табылады жəне өндірілетін

өнімнен басқа қызметтің көптеген аспектілерінен тұрады, олар: менеджмент, маркетинг,
қаржылық саясат, операциялық тиімділік жəне басқалары. Осыған байланысты, біздің
пікірімізше, кəсіпорынның бəсекелесуге қабілеттігі оның өнімінің бəсекелесуге қабілеттігіне
ғана байланысты деген түсінік дұрыс емес.

Халықаралық бəсекелесуге қабілеттілікке қатысты да дəл солай пайымдауға болады.
Елде шаруашылық жүргізудің макроэкономикалық шарттары кəсіпорынның халықаралық
деңгейдегі бəсекелесуге қабілеттігіне орасан зор əсер етеді, алайда шаруашылық жүргізуші
субъекттің бəсекелесуге қабілеттігін толықтай анықтай алмайды. Макроэкономикалық
шарттар бəсекелестік басымдылығына жетудің негізін ғана құрайды. Нақты кəсіпорынның
жоғары бəсекелесуге қабілеттігіне жетудің алғышарттарын жүзеге асыру көптеген өзге
факторларға тəуелденеді. Кері жағдайда шаруашылық жүргізудің оңтайлы
макроэкономикалық шарттары бар елдерде шоғырланған барлық-дерлік кəсіпорындар
бəсекелесуге қабілетті болар еді. Халықаралық бəсекелесуге қабілеттілік теориясына сүйене
отырып, бір елде шоғырланған кəсіпорындардың бəсекелесуге қабілеттілігінің əртүрлі
болуының себебі неде екенін анықтау мүмкін емес. Сəйкесінше, халықаралық бəсекелесуге
қабілеттілік тоериясы нақты кəсіпорындардың бəсекелесуге қабілеттілігінің себептеріне
қатысты толық қамтылған жауап бере алмайды, сондықтан нақты шаруашылық жүргізуші
субъекттің қызметін макроэкономикалық талдау мақсатында қолданыла алмайды.
Халықаралық бəсекелесуге қабілеттікті зерттеушілер өз алдына осындай мақсаттар
қоймайтындығын атап өтуге болады [1,8].

Дегенмен, халықаралық бəсекелесуге қабілеттікті зерттеушілердің бəсекелестік
күресу субъектілерінің бəсекелесуге қабілеттілік көздері мен факторларын анықтауға
қатысты тəсілдері айтарлықтай негізді екенін атап өту қажет жəне осы жұмыстың мақсаты
үшін негізге алына алады. Шын мəнісінде, əртүрлі елдердің кəсіпорындары мен өндіріс
салалары жаһандық ауқымда бəсекелесе отырып, халықаралық сауда-саттық барысында
экономикалық қызметтің элементарлық субъектілері ретінде болады. Кəсіпорынның
бəсекелесуге қабілеттілігі сияқты экономикалық санатты талдау бəсекелестік күресін
халықаралық нарықта ғана емес, сондай-ақ жергілікті нарықта талдау дегенді білдіреді, бұл
кəсіпорынның бəсекелесуге қабілеттігін қарастырған кезде халықаралық бəсекелесуге
қабілеттік теориясын толықтыру жəне түзету қажеттілігімен шартталады.

Бұл тұста, жүргізілетін зерттеудің мақсаты үшін жекелеген кəсіпорындардың
бəсекелесуге қабілеттігін талдау барысында халықаралық бəсекелесуге қабілеттіктің ортақ
қағидалары мен тұжырымдамаларын қолдану негізді болып табылады. Осылайша, өзіндік
шаруашылық жүргізуші субъект ретіндегі кəсіпорынның бəсекелесуге қабілеттігі
экономикалық əдебиетте жеткілікті анықталмағандықтан, бұдан əрі халықаралық
бəсекелесуге қабілеттіктің негізгі тұжырымдымалары мен қағидалары қарастырылып, олар
кəсіпорынның деңгейінде бейімделінетін болады.

Қазіргі таңда халықаралық бəсекелесуге қабілеттіктің бірқатар жаңа теориялары
пайда болды, оларды талдау олардың барлығы бəсекелестік күрестің қандай да бір
факторына өз назарын аударады деген қорытынды жасауға болады, аталмыш факторларға
технологияны, ресурстарды, шығындар деңгейін жəне басқаларын жатқызуға болады. Біздің
ойымызша, бəсекелесуге қабілеттілік сияқты сыйымды экономикалық санатты қарастыру
барысына осыншама мəн беру негізсіз. Қандай да бір тəсілді растайтын немесе теріске
шығаратын көптеген мысалдар келтіруге болады. Кəсіпорынның бəсекелесуге қабілеттілігі
қандай да бір фактормен ғана анықталмайды, ол əр нақты жағдайда бірегей болып
табылатын көптеген факторлардың қарым-қатынасының нəтижесі болып табылады. Бірқатар
жағдайларда қандай да бір фактор шешуші рөл атқаруы мүмкін, алайда ол өзін ортақ мəндегі
дəрежеге жеткізудің негіздемесі болмауы тиіс, себебі барлық басқа факторлар мен
параметрлерді үйлестірген кезде ғана аталған шешуші мағынаға қол жеткізуге болады.

Жоғарыда айтылғандарды ескере отырып, халықаралық бəсекелесуге қабілеттіліктің
айтарлықтай бүтін теориясы болып М. Портердің тоериясы екенін түсінеміз. Сонымен қатар,
М. Портердің тұжырымдамасын таңдау оның негіз қалаушы қағидаларға сүйенетіндігіне

байланысты, яғни сол қағидаға сəйкес, бəсекелестікке қабілеттілік ресурстарды пайдалану
нəтижелілігін бейнелейді. Біздің пайымдауымызша, аталмыш қағида ел экономикасының
деңгейінде де, жекелеген кəсіпорынның деңгейінде де əділ болып табылады, бұл М.
Портердің бəсекелесуге қабілеттілік теориясын біздің зерттеуіміздің мақсатында бейімдеуге
мүмкіндік береді.

Жұмыс күшінің болуы, табиғи ресурстардың молдығы, үкіметтің протекционистік
саясаты, кəсіпорындарды басқару тəжірибесіндегі əртүрлілік сияқты факторларды қарастыра
отырып, М. Портер олардың ешқайсысы жекелеп кəсіпорынның бəсекелесуге қабілеттігін
анықтайтын мəселенің жауабын табуға мүмкіндік бермейді деген қорытынды жасады.

Кəсіпорынның бəсекелесуге қабілеттілігінің деңгейі  көптеген факторларға
тəуелденеді, оларды екі топқа топтастыруға болады: бəсекелес орта жəне негіздеу. Бəсекелес
орта факторларының мағынасы мен əсер ету сипаты бəсекелестіктің бес күшінің үлгісі
түрінде ұсынылуы мүмкін. Факторлардың аталған блогының əсер ету нəтижесі болып
кəсіпорынның тиісті стратегиялық жайғасымы табылады, оның қалыптасқан бəсекелес
теңгеріміне қатысты баламалылық дəрежесі кəсіпорынның бəсекелесуге қабілеттілік
деңгейімен тікелей байланысады  [2,221].

Бəсекелестік тұрғысынан нарықтың үлесі айтарлықтай маңызды емес, бəсекелестік
басымдылық қана маңызды. Стратегиялық қарым-қатынаста бизнес-бірліктен бір ғана
нəрсені, яғни бəсекелестік басымдылықтарына жетуді талап ету қажет. Көшбасшылыққа
ұмтылған көшбасшылықтың соңына түсу - бұл компания бəсекелестік басымдылықтарына
ешқашан жетпейтіндігінің немесе тіпті қолындағы барынан айырылып қалатындығының
кепілі. Көшбасшылыққа ұмтылған көшбасшылықтың мақсаты жетекшілерді нарықтың
үлесін дұрыс есептеу үшін саланы қалайша дұрыс анықтау қажеттігіне қатысты
таусылмайтын пікірталас жүргізуге итермелейді, бұл бəсекелестік басымдығына жету жолын
қиындата түседі, демек бəсекелестік басымдылық кез-келген стратегияның негізі болып
табылатындығын естен шығармаған жөн.

Изменение внешних факторов развития национальной экономики Казахстана является
предпосылкой к совершенствованию методики аудита финансовой устойчивости
организаций в зависимости от экономической среды его функционирования.

Аудит финансовой устойчивости организаций представляет собой оценку
способности компании в условиях рисковой среды своевременно и в полном объеме
финансировать свою деятельность и тем самым поддерживать расширенное
воспроизводство. Так же, как и предпринимательские риски, тесно связанные с
потенциальными доходами организации, размер аудиторского вознаграждения во многом
обусловлен величиной рисков, с которыми встречается аудитор в ходе проведения
аудиторской проверки. Диагностирование областей, подверженных высокому уровню риска,
требует от руководителя компании привлечения специалистов в области аудита.


